
AGENDA

Emissions de radio

Cada jorn a 12h32 e 18h52 — De cor e d’oc
sus Radio Transparence 93.7 FM

Cada dimars de 19hoo a 20hoo - Era votz
dera montanha sus Radio Couserans 94.7 FM

Corses e Talhieérs

Los corses e talhiers d’occitan tornaran prene
en setembre. Informacions al 05.81.06.03.88 o
ieoog9@orange.fr

Animacions

03/07/2024 a 18h30 a Brosenac en ¢o
Pascala e Ram6n — Cantada amb los talhiérs de
cants de Pamias e La Bastida seguida dun
aperitiu partejat.

07/07/2024 a Mirapeish (plaga Maréchal
Leclerc) — Salon del libre amb taulier de 'TEO
d’Arigja.

12 e 13/07/2024 a Saurat — Festen’Oc 2024.
Veire programa p. 3.

Del 15 al 21/07/2024 a La Guépia (82) —
XXIIIe2 edicion de I'Universitat occitana de La
Guépia : talhiérs, mostras, contes, cinema,
teatre, espectacle, estagis, conferéncias...
Informacions e reservacions : lengaviva.com o

universitat.laguepie@gmail.com (o)
06.25.21.18.99/05.61.21.33.05

Del 18 al 21/07/2024 a Foish — Trad’Estiu
2024. Veire programa p. 3.

26 e 27/07/2024 a Sebasac (12) -
Nov’Estivada : contes, teatre, balétis, mercat,
concerts... Contacte: 06.86.70.72.54 o0

lagardarem @alecsy.fr

27/07/2024 a 18hoo a Montbel (Ostalet del
Lac) — Péca de teatre en occitan « Transicion a
traucapairols » pels Galejaires. Contacte :
05.81.06.03.88 0 ieoog@orange.fr

11, car. Enric Fabre 09100 PAMIAS
05.81.06.03.88/ieo09@orange.fr
http://arieja.ieo-opm.com/

LO MOT DE LA PRESIDENTA
DE L’IEO D’ARIEJA

Cars Amics,

Amb Testiu que fin finala es arribat, las vacancas
s’andncian per totes, jol solelh e dins aquela passa de repaus
plan ganhada, vos desiri forca moments agradius en familha
e amb amics. La mitat de I'annada que ven de passar es
estada rica en eveniments e desfises per 'IEO d’Ari¢ja. Mas
podi dire uei que soi plan contenta dels esforces complits per
desvolopar partenariats solides e interessants tant per la
cultura nostra coma per I’anar de I’associacion. Per exemple
poiriam escaser una collaboracion amb le centre d’istoria de
la Resisténcia, le museu e la mediateca de Varilhas per
organizar una intervencion e una mostra sus la guerra.
Aguérem tanben un contacte plan positiu amb le director del
SESTA que se maina del torisme suls 9 sitis grands d’Arieja
que i cal passar. L’0me vetz la « carta » de l'occitan dins le
torisme coma quicom de positiu e se diguec plan favorable
d’integrar lenga e cultura occitanas dins l'esquéma de
desvolopament toristic que son a bastir al nivel del
departament. Aquo menariia concretament a fér reviradas
per sitis internets e suports balhats als toristas, a intervenir
dins l'iniciacion a l'occitan dels guidas e dels emplegats, a
balhar le nostre vejaire dins l’encastre de suports de
comunicacion, ja que dison que 45% dels toristas dins Arieja
son monde de la region Occitania e una autra part bela son
catalans. La question se pauset tanben de ¢o que portaria
d’aver al departament qualqu’un que se maine de la question
occitana. Aurem leu tanben, mercé a aquel director, la
bandiéra occitana sul castel de Foish e ’Alman’oc del cercle
Peire Lagarda per vendre dins las botigas dels sitis gestionats
pel SESTA. Grandmercé a Camilha per I'TEO e Dany pel
cercle de Foish per aquelas avancadas, coma a totes les que
trabalhan a multiplicar las accions per la promocion de
Poccitan.

Dins la meteissa draia, le president dels amics del
PNR, qu’a una sensibilitat per la cultura occitana -ja que
convidéec mes d’'un cop P. Pojada per les assabentar de la
toponimia pirenenca- es interessat per iniciar a la lenga
nostra les que trabalhan sul terren.

Avem tanben contactes positius amb mediatecas coma a Mirapeis o librarids coma aquela de
L’Avelhanet, tota novela, que i prepausarem d’intervencions la primiéra quinzenada d’agost, en partenariat
amb la Convergéncia occitana de Tolosa qu’'organiza un eveniment en raport amb le catarisme.

Totas aquelas iniciativas son per afortir la visibilitat de I'occitan mas tanben per desvolopar ligams
entre nosautres. Tocarem un public mes espandit, benléu mes jove, que poirem sensibilizar a I'importancia
del nostre patrimoni lingiiistic.

Ca que la, la situacion politica que sem a viure, fé naisser pensaments cap a la cultura. Les discorses
d’intolerancia e de replegament identitari menacan la diversitat culturala.

Co mager, me sembla, es de contunhar de promoure valors de dubertura, de respécte e de solidaritat
que totjorn son estadas al cor de 'accion de I'TEO.

Amassa, avem de passar las empachas per assegurar un avenir clarejant a la lenga e a la cultura
nostras, atal entre totes, ac farem tot !

Annia Wolf

Limportant ce n’est pas de gagner mais de participer

O sabetz aquela citacion es del baron Pierre de Coubertin qu’es a l'origina de la respelida dels jocs
olimpics modérnes. Es que volid dire dins aquela dicha, benléu un chic enigmatica, que dins la durada
Olimpica d’enjocs n’i a pas brica, que la toca de I'esforg es pas que I'etica de I'esport: la corsa sonque per la
beutat de la corsa dins d’esprovas de farlabica sens chuc ni muc?

Dins la quita epoca epica de la Grecia antica, per l'elita Elenica cresi pas qu’éra question de venir a
Olimpia per cordurar lo camin e far la corsa bartassiéra. Los atlétas se mesuravan cértas, ¢o contan, per de
recompensas onorificas, coronas d’olivastre o ramas de laurier, mas ¢a que la 'amira éra la victoria, sinonime
d’onor e de consideracion.

Dins aquel temps que vertadierament Penelopa fialava, guerras e lutas fraticidas s’arrestavan, ¢o
dison. Benleu que Zeus, alassat de totas aquelas garrolhas guerriéras per s’apoderar d’'unas sestairadas de
mai, impausava de far pache de patz, e probable de paur qu'un dalfin divenc los abrande, la chormalha
batalhosa fasia pauseta.

AVlorad’ara que lo fuoc celést es de tota autra mena, dins nostra éra mediatica que 'imatge es d’argent,
s'imagina pas de nos far mostrar 'espectacle patetic duna clica atletica, de cops pagada a milions, venguda
per toristejar o per far de safranier. Se’n tornar Fani, la palha al cuol, es vergonha de vergonha (figuratz vos
qu’es agut arribat). Sus aquel sicut n’an sortit un film de comeédia, « L’esprit Coubertin ». Dins aqueste film
tot esper nacional de ganhar una medalha résta dins los espleits del sol campion que demora encara en
competicion.

Ailas, per ¢o qu’es de far pausa de guerra, la tan desirada treva sembla fantomatica, mai que mai
ipotetica e lo mond contunhan de se metre sul morre sens relambi a grand chaple. Paures davanciérs lo sassic
olimpic que volguerétz temps de luta cortesa, competicion desinteressada e momenton de patz sembla d’estre
remandat a las calendas gregas que question necitge e baujarid avem de pel monde campions a bels bracats,
lor desiram pas una bona forma olimpica !

Joan-Peéire SANCHEZ

Crida

Malgrat la situacion a I’ora d’ara, 'EO d’Ari¢ja a enveja d’i creire e se projécta dins
diferentas accions coma per exemple la realizacion de doas mostras, una edicion...

Aquestes projéctes, demest los autres, an un cost e per los poder concretizar I'IEO lanca
una crida de sosten !!!!

Fasem doncas apel a vostra generositat. Cal sapier qu'un don a una associacion vos
balha dreit a una reduccion de 66% suls impostes.

Mercé als que podran, als que voldran, per lor participacion.




ESPECIAL FESTENALS

Saurat — 12 e 13 de julhet de 2024

Al programa :

Divendres 12 de julhet

18h30-20h00 (placa de la Renda) - Baleti amb Mickaél Vidal

Repaish previst sus placa (placa de la Renda) sus reservacion a
repas.festenoc@mailo.com

21h15 (placa de la Renda) - Baléti amb Camille en Bal

23h45 (placa de la Renda) - Concert amb Goulamas’k

Dissabte 13 de julhet

10ho0-12hoo (Maison d’Amont) - Estagi d’occitan « S'una lenga pot
morir ? » Projeccion-animacion

14h30-16hoo (Maison d’Amont) - Estagi de dancas amb La Peiro Douso
16h15-16h45 (Maison d’Amont) - Recital de cants massadeéls « E que cantam
e que cantam »

17h00-18h30 (Maison d’Amont) - Concért amb Guilhém Lopez « Votz e
buf »

18h30-20h00 (plaga de la Renda) - Baleti amb Orquestrina Trama
Repaish previst sus placa (placa de la Renda) sus reservacion a
repas.festenoc@mailo.com

21h15 (placa de la Renda) - Baléti amb La Péiro Douso

23h45 (placa de la Renda) - Concert amb Les Booze Brothers

01h30 (placa de la Renda) — Concert amb Varalh Baleéti

Begudas, restauracion sus placa...

Informacions e contacte :
festenoc@netcourrier.com

Foish — 18 al 21 de julhet de 2024

Al programa :
Dijous 18 de julhet (Centre cultural - Sala 1. Sandy)
21hoo - Péca de teatre en occitan « Transicion a Traucapairols » pels Galejaires. A gratis.
Divendres 19 de julhet (cobért de Vilota)
19h00 (cobert de Vilota) - Dubertura del festenal, Trad’apero
21hoo (cobért de Vilota) - Baléti amb Arredalh
Dissabte 20 de julhet (cobért de Vilota)
14hoo - Dancas folcloricas amb Les Biroussans
> 15ho0 - Estagi de dangas amb Terminal Traghetti

Jocs de fusta pels pichons e grands
19ho00 - Trad’Apero
21hoo - Baleti amb Bal a Zimuts
23hoo - Baleti amb Terminal Traghetti
Dimenge 21 de julhet (cobért de Vilota)
14ho00 - Jocs de fusta pels pichons e grands
15h00 - Visita de Foish comentada en occitan
19h00 - Trad’Apero
21hoo - Baleti amb Balneo Accordzéam Trio
Begudas, restauracion sus placa...

Informacions e contacte :
trad.estiu@laposte.net
@ : 06.74.91.83.07

Istoria de mots

d’Alan Vidal

La ruscada

La ruscada consista a lavar la farda. Le mot ven de rusca ja que s'utilizava la rusca dels aibres benléu
en podra (coma per tanar les cuers) o benléu cremada e redusida en cendres, sabi pas al just. Ven del latin
vulgari rusca. Dins d'autras contradas d'Occitania se ditz la bugada. Le mot ven de buga, normal amb 'aiga
caudai a totjorn de buga !

Le lessiu es le liquid format per l'aiga e las cendres (pus tard le sabon o la podra de lavar) e portat
d'oras e d'oras a ebulicion a grand fuoc, dins la lessivusa e suls trespes. Le mot ven del latin lixivium qu'a le
meéme sens.

La lessivusa es un grand recipient de férre zingat que s'i fasia coire la farda dins le lessiu. Dedins un
dispositiu ingeniés permetia quand bulhissia d'asagar la farda de per dessts.

Un cop plan bulhida la farda éra esclarida o refrescada (utilizam les dos vérbes) dins 1'aiga clara del
riu per enlevar le lessiu. Les cops de bacéls ajudavan a ne fer sortir las salletats. Le bacel (que nosautres
disiam baselh) ven del latin bacellus qu'es un pichon broc. Benléu que temps a s'utilizava un broc en placa de
bacel. Curiosament le microorganisme bacil e nostre bacel an la méma rasiga latina.

Pas de ruscada sens sabonar. Sabon ven del latin sapo que designava un barrejadis de cendres e de
graissa que les galleses utilizavan que fér rogir les pelses. L'érba a sabon, la saponaria ten la méma rasiga.

La cronica de

Claudina Ribera-Solha

Suspresa

Felip, la mantat de I'an, que viu a Marselha. E, amb un copin, anda entretier's en bona santat, que van
caminar una orada pro léu le maitin.

Aquel dia, doncas, que parten aishul circuit abetual. Que déven éster dins las siés oras. Les camions-
pobélas que fén encara le seéu trebalh de collécta, acompanhadis dels bruches caracteristics d'aquelis
engenhs : bip, bip, bip, quand recuolan, trucs de presa e pausadisses de las benas, acceleracions dels moturs...

En un moment dat, de costa un abric-bordilhas, les dus amics que troban un d'aquelis veiculs arrestat.
Tchiu bizarre, mes bon, perqué pas.

En tot caminar, que passan devant aquel emplacament. E aqui, qué't vésen ? Un ome ajulhat, encorbat,
plegat en dus, coma s'avia un malaise !

Altanleéu, les passejaires que s'eimaginan qu'é malaut, e que s'avancan anda portar-li secors. « Monsur,
qué vos arriba ? ». Alavetz, I'0Ome, estonat, que's 1éva e que I's i respond : « Ja vau plan. Que som solament en
tren de fér la meva pregaria del maitin. » E que I's i mostra le seu tapis.

Estonats les dus amics que s'arrecuolan, e, complétament vergonhosis, que's desencusan d'aver
desrengat aquela persona. Alavetz que 1's i explica que cada maitin qu'é la méma ceremonia, que la séva
religion que li demana d'ac fer. E d'aquel temps les collegas que'l demoran.

« Mossur, qu'ém confusis de la nosta intervencion. Mes que mos aprestavam a portar-vos secors s'ac
avia calgut.

-Ja compreni plan, e que vos disi plan merci de m'aver volgut ajudar. Al dia d'aué, personas coma vos
que devien raras. Las gens que vos passan soenh de costa sense cap de consideracion. L'umanitat que's perd
dins un egoisme que non's pot cap diser.

-J'avetz plan rason. Ara, que vos anam diser al-revéser e que contunham le noste camin.

-Encara un cop, que vos mercegi. E bona jornada ».

Felip e le copin que torneren préner le seu camin. L'0me que pleguec le tapis e que rejunhec les sevis
collegas. Le camion que desmarrec e que partic vers una auta bordilha.

Totis que faren contentis d'aquela prova d'umanitat.




